
Врз основа на член 17 од Законот за пријавување на живеалиштето и 
престојувалиштето на граѓаните (�Службен весник на Република Македонија�, бр.36/92), 
министерот за внатрешни работи донесе 

 
П Р А В И Л Н И К 

ЗА ОБРАСЦИТЕ ЗА ПРИЈАВУВАЊЕ И ОДЈАВУВАЊЕ НА ЖИВЕАЛИШТЕ И 
ПРЕСТОЈУВАЛИШТЕ, ПРИЈАВУВАЊЕ НА ПРОМЕНА НА АДРЕСА НА 

 СТАНОТ НА ГРАЃАНИТЕ, ЗА ЕВИДЕНЦИЈА И ЗА ОБРАЗЕЦОТ НА  
КНИГАТА ЗА ГОСТИ 

 
Член 1 

Пријавување и одјавување на живеалиште и пријавување на промена на адресата на 
станот се врши на образецот број 1. 
Пријавување и одјавување на престојувалиштето се врши на образецот број 2. 
 

Член 2 
Евиденцијата за живеалиште и промената на адреса на станот се води во вид на 

картотека и ги содржи картоните за издадени лични карти. 
 

Член 3 
 Евиденција за престојувалиште на граѓаните се води во вид на картотека која се состои 

од поднесените пријави за престојувалиште или во вид на азбучен регистар, во зависност 
од бројот на пријавите. 
Забелешка за продолжување на престојот согласно член 7 од Законот за пријавување на 

живеалиштето и престојувалиштето на граѓаните се става на првата поднесена пријава или 
во азбучниот регистар, во соодветна рубрика. 
При одјавување на престојувалиштето пријавата се вади од картотека и се уништува, 

односно во азбучниот регистар се одбележува датумот кога граѓанинот се одјавил. 
 

Член 4 
Пријавување на престојувалиште кога се користат услуги за сместување се врши на 

образецот број 3. 
 

Член 5 
Книгата на гости се води на образецот број 4. 

 
Член 6 

Обрасците број 1 до 4 се отпечатени кон овој правилник и се негов составен дел. 
 

Член 7 
Овој правилник влегува во сила осмиот ден од денот на објавувањето во �Службен 

весник на Република Македонија�. 
   
   Бр.121-43871/1                                                                                     Министер 

2 декември 1992 година                                                                    за внатрешни работи, 
       Скопје                                                             д-р Љубомир Фрчкоски, с.р. 

